
F. Bel internasionaal met die tarief van ’n plaaslike/lokale selfoon oproep. Lees verder
G. Terugvoer na algemene sinode moderamen vergadering. Lees verder
H. Seisoen van Luister PowerPoints vir die Fokusteks van Preekstudies. Lees verder
A. NUWE FAKSNOMMER VIR SINODALE KANTOOR NED. GEREF. KERK IN NOORD-KAAPLAND

Let asseblief op dat die sinodale kantoor vanaf 22 Februarie 2010 ’n nuwe faksnommer het. Die bestaande faksnommer is nog in gebruik, maar ons verkies dat u die nuwe “faks na e-pos” nommer gebruik. Die nuwe faksnommer is: 0865162961
Terug na inhoud



B. SINODESITTING NED. GEREF. KERK IN NOORD-KAAPLAND: 11-14 OKTOBER 2010

Kennis geskied hiermee van ’n gewone sinodesitting van die Ned Geref Kerke in Noord-Kaapland wat gehou sal word op Maandag 11 Oktober 2010 vanaf 12:00 tot Donderdag 14 Oktober 2010 om 12:00 te Kimberley, in die kerksaal van die Nederduitse Gereformeerde Kerk Kimberley-Vooruitsig.

Agenda en ander reëlings volg.

Terug na inhoud



C. NED. GEREF. KERK NOORDERHARTS NOOI U UIT NA...

KUNSUITSTALLING – Woensdag 3 Maart 2010

Op 3 Maart 2010 om 17:30 is daar ’n kunsuitstalling deur De Oude Kunstgalerij & Meester Ramers in die kerksaal te Magogong.

Ons nooi u vriendelik uit na ’n kunsuitstalling waar u rustig die beste werke van die bekendste kunstenaars kan besigtig.

Maklike terme oor 48 maande is beskikbaar.

Ons koop ook goeie skilderye aan en het ’n goeie herverkoopdiens beskikbaar.

Bring gerus u vriende saam.

Afslag is ook beskikbaar.
GROOTSEUN – Vrydag 5 Maart 2010

Op Vrydag 5 Maart 2010 bied Ned. Geref. Kerk Noorderharts aan: Pierre Breytenbach in sy een-man vertoning van “Grootseun.”

Enigeen wat al die tydskrif LIG ter hand gehad het, sal weet wie bedoel word met hierdie titel!

Stel jou voor ’n dominee van so in sy dertigs met ’n vermoë om ’n storie te vertel soos min. En stel jou voor die stories gaan oor dinge wat rêrig in sy gemeente gebeur! As jy dié prentjie kan sien – dan sien jy vir Grootseun – ’n heerlike nuwe lekkerkry-produksie met Pierre Breytenbach.

Vir die verhoog verwerk deur
Marion Holm (van Sussie-faam)

Uit Lig-rubrieke geskryf deur
Barend Vos.

Regie
Marion Holm

Vervaardiger
Handyminds

Tegniese ontwerp
Marietjie Rossouw

Bespreek nou al die datum en nooi jou vriende om saam te kom en ’n wonderlike aand van pret en plesier te kom geniet. Daar is ook heerlike verversings.

Koste per persoon is R70.00 vir volwassenes en R40.00 vir kinders (laerskool) en ons sal ongeveer 300 kaartjies beskikbaar hê.

Plek
NG Kerksaal te Hartswater

Tyd
19:00

Datum
5 Maart 2010

Besprekings
Louisa Janse van Rensburg – 082 789 2632

BASAAR – 6 Maart 2010

Die basaar van die Ned. Geref. Kerk Noorderharts vind op 6 Maart 2010 te Hartswater plaas voor die ou Burgersentrum.

Kom geniet die dag saam met ons!

Kontakbesonderhede Ds. BP Benadé

Tel
053 471 0114

Sel
082 928 9431

E-pos
bpbenade@hotmail.com
(Ds. BP Benadé Ned. Geref. Kerk Noorderharts)
Terug na inhoud



D. HAITI: BEYERS NAUDE SPECIAL FUND - REGSTELLING

Die rekeningnommer vir die Beyers Naude Special Fund is verkeerd aangedui met die omsendskrywe: Haiti ramp van 20 Januarie 2010. Die SA Raad van kerke het die regte nommer gestuur:

Beyers Naude Special Fund
(administered by the South African Council of Churches).

Name
Beyers Naude Special Fund 

Bank
Nedbank

Acc No
219 019 66 99 98

Swift code
NEDSZAJJ 

Bank Code
190805  Nedbank. Fox Street, Johannesburg.

Donations should be marked ‘HAITI’.

Terug na inhoud



E. INTERVIEW WITH ROB BELL: WHAT DO YOU THINK OF VIDEO CLIPS IN SERMONS?

Your NOOMA video series has been popular. What do you think about the increasing number of preachers and churches using video technology to expand their reach?

It's powerful but there's also a dark side. Video is not church. You put images and music on a screen, and people will listen. But it's also dangerous. You're playing with fire. I think video technology deserves to be scrutinized heavily.

Go a little deeper. What makes video dangerous?

I don't think we know yet what the long-term impact will be on disciple-making. In 10 years we may discover what particular kind of Christ follower is formed by video preaching. I see warning lights on my dashboard. It's unclear what video may do to the ways we conceive of life together.

In the New Testament, there are 43 "one another" passages, and during a Sunday morning service you might be able to practice three or four of them. And as the service gets large, you can probably do fewer. A massive group setting is also dangerous. You can come, sit, listen, and go home and think, I've been to church, even if you haven't practiced any "one anothers." And with video that only gets more intense. I'm not sure that's the direction we want to be heading.

We want to be calling people to deep bonds of solidarity with one another. We may gather in a massive group, but from the stage I often say, "This is just a church service. Church is actually about caring for one another, and serving one another, and speaking truth to one another in love. Don't get the two confused."

The evidence suggests that video can have a fast and broad impact. So what's the alternative?

There is something more powerful than simply beaming yourself into other locations, and that is raising up disciples. Over time that will go farther and faster, but right now it will be more work and slower. With technology today it's easy to spend all of your energies reproducing your own voice, but there is a longer view that says, what if instead of beaming video to those ten locations, we train ten people who can go there and lead? That's a very basic question that should be in the mix somewhere.

(Met erkenning: OosKaap eNuus: Jaargang 8 - Nommer 5 - 19 Februarie)
Terug na inhoud



F. BEL INTERNASIONAAL MET DIE TARIEF VAN ’N PLAASLIKE/LOKALE SELFOON OPROEP

Bel internasionaal met die tarief van ’n plaaslike/lokale selfoon oproep. Meer as 600 wêreldwye bestemmings kan van Suid-Afrika geskakel word. Indien jy “gratis minute” beskikbaar het, kan dit jy ook gebruik.
Die koste om internasionaal te skakel: 
· Gratis minute op selfoonkontrak kan gebruik word, byvoorbeeld MTN, Vodacom Virgin Mobile and Cell -C
· As jy nie gratis minute beskikbaar het nie, is die standaard koste van die netwerk van toepassing
Klik hier om meer te lees.
Terug na inhoud



G. TERUGVOER NA ALGEMENE SINODE MODERAMEN VERGADERING

Die ASM het op 15 – 17 Februarie 2010 te Achterbergh kampterrein by Krugersdorp vergader.

Van die sake wat bespreek is, is die volgende:

1.
Die vergadering is begin met Skrifstudie en kleingroepbespreking aangaande elke lid se roepingsbewustheid in die plaaslike gemeente en kerkverband.

2.
Die moderatuur wil hierdie gesprek met die oog op die volgende algemene sinode in 2011 met die sinodale kommissie/moderatuur/koördineringskomitee van elke streeksinode voortsit. Die doel is om verhoudings te bou en te hoor wat in die harte van die lidmate van die NG Kerk leef.

3.
’n Indringende gesprek is begin oor ekonomiese geregtigheid en die ekologie. Die taakspan leer en aktuele sake is besig met ’n verslag oor die teologie van die aarde. Die vraag is gevra: “hoe gaan ons (as kerk) te midde van al die krete, krisisse en standpunte konstruktief en met hoop ’n pad stap?” Onrusbarende statistiek en inligting is gegee. Hierdie inligting sal aan gemeentes beskikbaar gestel word. Hierdie saak word as prioriteitsarea beskou en sal as sodanig deur die ASM hanteer word. 

4.
Wêreldbeker 2010

Ds. Ben Marais het die ASM ingelig oor al die inisiatiewe wat reeds geneem is en moontlikhede wat die Wêreld Sokkerbeker bied om die boodskap van hoop uit te dra na veral die jeug van SA. Hierdie inisiatief geskied onder leiding van TUG (The Ultimate Goal. United to bring Hope + Change). Besoek gerus die webtuiste www.theultimategoal.co.za. Meer inligting sal eersdaags aan gemeentes gekommunikeer word.

5.
Kommunikasiebeleid

’n Gesprek wat tydens die vorige vergadering begin is (Sept 2009) ten opsigte van ’n kommunikasiebeleid vir die NG Kerk, is op hierdie vergadering voortgesit. Die Taalsentrum van die Universiteit van Stellenbosch het in hierdie gesprek die leiding geneem. ’n Beleid is daargestel met die Roepingsverklaring van 2007 as vertrekpunt vir die kommunikasie van die NG Kerk by wyse van bv. die Kerkbode, LIG ens.
· Skakels na Kletskerk

Die moderatuur het verskeie klagtes rakende die inhoud van Kletskerk en die skakels op ons webblad daarheen ontvang. Daar is besluit om alle skakels na Kletsklerk op die webbladsye van die NG Kerk en die Kerkbode te verwyder.

· Redaksionele beleid – Kerkbode

Die Redakteur, Ds. Anton Pienaar het ’n konsep voorgelê wat as redaksionele beleid kan dien vir die Kerkbode. Die daarstelling van sodanige beleid gaan voort.

· Kerkbode en LIG

Gemeentes word aangemoedig om die nuwe formaat van Kerkbode en LIG onder oë te neem en indien moontlik aan lidmate bekend en beskikbaar te stel.

6.
Kerkhereniging

Na die aankondiging van die Raadplegende Vergadering tussen die NGK, NGKA en die RCA wat vir April 2010 beplan word, het die VGKSA gevra dat hierdie saak bespreek moet word aangesien een die familie van NG Kerke nie by hierdie proses betrokke is nie. Hierdie gesprek sal DV op 11 Maart 2010 tussen die moderature van die NG Kerk en VGKSA plaasvind. 

7.
Saamwoon
’n Vorderingsverslag deur die dagbestuur van algemene sinode se taakspan vir leer en aktuele sake in verband met hierdie saak is voorgehou en ’n proses is voorgestel vir die hantering van die saak. Die taakspan sal DV volgende jaar by die algemene sinode sy volledige verslag voorhou. 

8.
Doop, doopviering en verslag rakende die betekenis en gebruik van die doop.

’n Verslag en voorstel aan die algemene sinode is voorberei. Dit is duidelik dat die belydenisgrondslag van die NG Kerk ernstig opgeneem is en daar gepoog is om daaraan getrou te bly. Hierdie verslag sal na goedkeuring aan gemeentes beskikbaar gestel word.

9.
Brief aan die President
’n Pastorale skrywe is aan die president van Suid-Afrika gerig.

Dit is duidelik dat die ASM slegs sake wil hanteer wat met sy opdrag te doen het, naamlik om beleidsake te hanteer. Hierdie was ’n positiewe vergadering met indringende gesprek en debatvoering wat deurentyd plaasgevind het met die bewussyn van die teenwoordigheid van die Heer deur Sy Gees.

(Dr. JS Henning: verteenwoordiger Ned. Geref. Kerk in Noord-Kaapland by moderamen algemene sinode)

H. SEISOEN VAN LUISTER POWERPOINTS VIR DIE FOKUSTEKS VAN PREEKSTUDIES

Leraars kan in die toekoms steeds die PowerPoint en Word lêers vir die Fokusteks van die Preekstudies (Leesrooster) gratis by die Seisoen van Luister, GDN, en Bybel-Media webtuistes aflaai. Alle vorige hulpmiddels is steeds daar beskikbaar.

Die Seisoen van Luister wil graag die vorige span bedank wat die weeklikse PowerPoint en Word lêers die afgelope paar jaar vir ons voorberei het. Ons was bevoorreg om hulle kreatiwiteit en gawes te benut. Hulle sit egter hulle werk voort by nous.org.za en nie meer onder die vaandel van die Seisoen van Luister nie.

Ons het ’n nuwe span geskep vir ’n oorgangsfase. Ons uitgangspunte is die volgende:

· Ons sluit direk aan by die Seisoen van Luister se kultuur, styl en metodiek.

· Ons sluit direk aan by die Preekstudies met Liturgiese voorstelle gebaseer op die kerkjaar van Communitas.

· Ons gebruik visuele media en verhale om ’n erediens ervaring te skep waarin ’n egte ontmoeting met God en mekaar kan gebeur.

· Ons skep ’n Familie-vriendelike toepassing vir die erediens.

Die projek word steeds met die heelhartige ondersteuning van Bybel-Media moontlik gemaak, soos trouens ook die Leesrooster en Preekstudies projek deur hulle ondersteun word. Daarom kan ons die PowerPoint’s en Word lêers steeds gratis beskikbaar stel.

Hou ook dié ruimte dop vir die Pinksterreeks 2010.
· 10 preke/eredienste oor die tema: Stap met Jesus oor Grense. 

· Dit sluit direk aan by die kursus Die Vrou by die Put, wat tans landwyd in kleingroepe gebruik word. 

· Ons het 'n webarea geskep vir leraars waar tien preekhulpe vir die tema oor die volgende twee weke geplaas sal word, sodat leraars kan begin voorberei.
· Dit is net vir geregistreerde gebruikers toeganklik (registreer hier).
· 10 PowerPoint’s hulpmiddels daarvoor sal aan die begin van die tweede kwartaal op die Seisoen van Luister webtuiste geplaas word.
· Die wins van dié aanpak, is dat leraars by die webtuiste saam gesprek kan voer oor die temas, stories en illustrasies kan uitruil, in aanloop tot die 150 jarige viering van Pinksterdienste in ons land.
· Dit sal nie vanjaar in Kerkbode gepubliseer word nie.

(Seisoen van Luister Taakspan)
Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za
Jaargang 2, Uitgawe 6, 25 Februarie 2010

Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

